He rauemi aromatawai ā-roto Pāngarau 2.2B v1 mō te Paerewa Paetae 91257
TĀ TE ĀKONGA WHĀRANGI

Hei mahi whakamahere anake
	Paerewa Paetae Pāngarau 91257: Te whakamahi tikanga kauwhata pānga hei whakaoti rapanga

Te Kaupapa Ako: Pāngarau 2.2B v1
Te Ingoa o te Rauemi: Mahere Utu Waea Pūkoro
Whiwhinga: 4


Tohutohu mā te Ākonga
Te Horopaki
Kei te arotake tētahi kamupene waea i āna mahere utu mō ngā waea pūkoro. I tēnei wā, ka taea e ngā kaiutu te whiriwhiri tētahi o ēnei mahere utu: te Karaka, te Kākāriki, te Whero rānei. Kei te hiahia te kamupene ki te whakakapi i te mahere Kākāriki ki tētahi mahere Kikorangi hou. Ka whakaritea te utu mō te mahere Kikorangi mā te whakamahi i tētahi tauira whārite pūrua, tauira taupū kōaro rānei.
I te rauemi aromatawai nei me tātari, me whakatauira anō e koe ngā mahere e toru o āianei me ngā mahere hou, kātahi ka tuku whakaaro mō te tauira utu pai hei whāinga mā te kamupene mō te mahere Kikorangi.
Hei Mahi 
He mahi takitahi tēnei.

1 Ka tātarihia ngā mahere utu waea pūkoro kei Rauemi 1 me te whakarite pūrongo mā te kamupene waea:
· mā te tuhi kauwhata o ngā mahere utu e toru o āianei;

· mā te waihanga whārite e whakatauira ana i ngā mahere o āianei me ngā mea hou e 2;

· mā te āta tautohu i te rautaki i whakamahi ai koe hei rapu i ia whārite;

· mā te whakataurite me te whakatairite i ngā mahere utu rerekē e whakaahua ana i ngā painga me ngā ngoikoretanga o ia mahere utu ki ngā kaiutu;
· mā te whakataurite i te mahere Kikorangi ki te mahere Kākāriki me te whakatau ko tēhea mahere Kikorangi hei whakakapi i te mahere Kākāriki o āianei, me taunaki tō whakatau;

· mā te whakaputa whakapae, whakaaro whānui me ngā hokinga mahara ki te tukanga whakatauira, hei tauira, ko ētahi āpitihanga, āhuatanga kaha, āhuatanga ngoikore rānei o tō rautaki.

2 Ka whakatauria te taumata i ekea e koe i te mahi nei i runga anō i te āhua o tō whakaahua i ngā mahere, te kounga o ōu whakaaro whaitake me te pai o tō tūhonohono i te horopaki ki te whānuitanga o ngā tauira kauwhata me ngā tauira taurangi. Me whakaatu āu tātaitanga katoa me te āta whakamārama i tō rautaki ki ngā kīanga pāngarau e hāngai ana.
Ngā Rauemi

Rauemi 1: Mahere Utu Waea Pūkoro
Mahere utu waea pūkoro o āianei:

	Mahere
	Utu ā-marama
	Meneti āpiti
	Utu mō ia meneti āpiti

	Karaka
	$15.00
	0
	

	Kākāriki
	$47.00
	80
	$0.40

	Whero
	$65.00
	165
	$0.80


Ka pūrua te pikinga o te mahere Karaka kia $65.00 te utu mō te waea 100 meneti.
Mahere utu waea pūkoro hou:

	Mahere
	Utu ā-marama
	Meneti āpiti
	Utu mō ia meneti āpiti

	Kikorangi 1

Pūruatia
	$31.00
	80
	kei raro nei ngā kōrero

	Kikorangi 2

Taupū kōarotia
	$15.85
	20
	kei raro nei ngā kōrero


Ko te utu mō Kikorangi 1, ka pūruatia te utu kia pau te 80 meneti, ā, kia eke ki te $80.00 i te 150 meneti. Ina neke atu i te 150 meneti te roanga o te kōrero, ka $0.20 te utu mō ia meneti mō te toenga o te marama.
Ko te utu mō Kikorangi 2, ka taupū kōarotia te utu mā te  f(x) = a + b In(x)  ā muri o te 20 meneti. Ka eke te utu o te mahere taupū kōaro ki te $80.00 i te 125 meneti. Ina neke atu i te 125 meneti te roanga o te kōrero, ka $0.40 mō ia meneti mō te toenga o te marama. 
Taunakitanga: Pāngarau 91257 Mahere Utu Waea Pūkoro
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakahāngai te ākonga i ngā tauira kauwhata pānga hei whakaoti rapanga. 

Ka tika te whiriwhiri me te whakamahi a te ākonga i ngā rautaki kauwhata. Kua whakaatu i tōna mōhio ki ngā āhuatanga pānga, āhuatanga kauwhata, kua whakatakoto whakaaro mā te whakaaturanga whaitake.
Hei tauira:

· Ka tūhono pea i ētahi whakaaturanga rerekē mā te tautohu i ngā whārite o tētahi o ngā mahere utu waea pūkoro.
· Ka tāia pea te kauwhata mō tētahi o ngā mahere utu waea pūkoro.

· Ka tautohu pea i ngā wāhanga o ngā mahere utu waea pūkoro.


	Ka whakahāngai te ākonga i ngā tauira kauwhata pānga hei whakaoti rapanga me te whakamahi whakaaro tūhonohono hei whakaoti rapanga.

Ka  tūhono i ētahi ariā, i ētahi whakaaturanga whaitake rānei, ā, ka whiriwhiri, ka whai tika i ngā raupapa arorau.
Ka tūhono i ngā otinga ki te horopaki, ka whakamahi hoki i ngā kīanga pāngarau hei whakatakoto whakaaro.

Hei tauira:

· Kua tūhono te ākonga i ngā kōrero o ngā mahere o āianei ki ngā pūwāhi pātahi hei whakataurite i ngā mea papai me ngā mea ngoikore o ia mahere utu ki te kaiutu.
· Kua tūhono te ākonga i te mahere Kikorangi ki  te mahere Kākāriki mā ngā pūwāhi pātahi, hei whakataurite i ngā mea papai me ngā mea ngoikore o ia mahere utu ki te kaiutu.
	Ka  whakahāngai te ākonga i ngā tauira kauwhata pānga me te whakamahi whakaaro waitara whānui hei whakaoti rapanga.

Ka whakamahi i ngā kīanga pāngarau tika, ka whakaatu rānei i te aroā pāngarau.
Hei tauira:

· Ka whakataurite te ākonga i ngā mahere o āianei me te tā kauwhata o te mahere Kikorangi me te mahere Kākāriki.
· Ka whakamahi i ngā pūwāhi pātahi hei whakataurite ā-horopaki me te āta whakatau, kia tino tika ai te mahere utu mā te kaiutu, mā te kamupene rānei. 
· Ka āta kōrero i ngā rautaki me ngā whakatau mā te whakamahi kīanga pāngarau.


Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.

This draft resource is copyright © Crown 2009
Page 16 of 4
© Te Karauna 2014

Whārangi 2 o 3

